
Novi Travnik, 15.06.2007.godine

Nakon vijećanja i glasanja , sud donosi  , a predsjednik vijeća javno objavljuje  dana 15.06. 2007. godine  slijedeću :

U IME FEDERACIJE  BOSNE I HERCEGOVINE !
P R E S U D U

Optuženi MARINKO KRALJEVIĆ  , sa ostalim podacima kao u spisu 

K R I V   J E
Što je :
Dana 30.05. 2002. godine oko 22,20 sati na regionalnoj cesti Kiseljak-Kreševo, u pravcu Kreševa u mjestu zv. „ Komari“ ,općina Kreševo ,ugrozio  javni promet  i doveo u opasnost život ljudi i imovinu upravljajući svojim terenskim motornim vozilom marke 
„ Nisan patrol“  registarskih oznaka 595-T-136, kršeći odredbe člana 183.  i član 12. ranijeg Zakona o sigurnosti prometa na cestama SBK-a , tako što je upravljao vozilom pod uticajem alkohola  sa utvrđenom koncentracijom  od 2,35 promila kojeg je  prethodno konzumirao na proslavi prezentacije Mesne industrije „ Lijanović“ U  Kiseljaku , usljed čega je očigledno bio nesposoban za sigurnu vožnju , iako je znao  prije konzumacije  alkohola da će upravljati svojim vozilom, pa u neposrednoj blizini  PP
„ Laštro CO“  , po izlasku  iz desne krivine  usljed zakašnjele  reakcije kao  posljedice  njegovog stanja zbog omamljenosti alkoholom nije blagovremeno uočio  pješaka oštećenog Miju Barišića koji se u tom trenutku nalazio na desnoj  strani  kolovoza  kojim se kretalo i vozilo ka Kreševu, te je prednjom desnom stranom vozila  ostvario kontakt  sa stražnjom stranom tijela  oštećenog  usljed  čega je tijelo  oštećenog  po kontaktu nabačeno na prednji vanjski desni dio poklopca motora  te nakon toga  odbačeno na tlo desno, usljed čega je oštećeni  zadobio  razderno  nagnječnu  ranu sa  krvnom podlivenošću  tkiva  mekog oglavka  desnog gornjeg  tjemenog dijela lobanje sa  krvnom podlivenošću   mekih  moždanica  obostrano čeono sprijeda te potiljačno,  nagnječenje (krvnom podlivenošću tkiva stražnjeg-gornjeg  desnog  tjemenog  režnja mozga-traumatski izliv krvi) i otokom tkiva mozga , dvostruki prijelom vratnog  dijela kralježnice  sa iskidanošću  veza  s prednje strane , krvne  podlivenosti tkiva  stražnjeg  trbušnog zida desno u nivou  ležišta  bubrega sa krvnom podlivenošću  njegove čahure , sitni krvni podlivi kože prednje  strane obje  natkoljenice, neposredno ispod  prepona , razderno nagnječnu ranu lijeve strane čela i hrbita nosa sa oguljotinom  okolne kože  i prijelomom  nosnih kostiju bez pomaka  ulomaka te oguljotine kože oba  koljena, nadlanske strane lijeve šake, nivoa lijeve  bedrane bodlje, čela obostrano, predjela vanjskog ugla kapaka desnog oka, lijevog sljepoočnog  predjela gornjeg  ruba desne uške  i lijevog debelog mesa,  a usljed oštećenja  za po život važnih  centara  u mozgu kao povećanja pritiska  unutar lobanjske  duplje usljed otoka tkiva , izljeva krvi  u  meke moždanice te oštećenja tkiva mozga, oštećeni je  preminuo  01.06.2002. godine. 
Čime je počinio  krivično djelo „teška djela protiv sigurnosti javnog prometa“ iz člana 320. stav 2. u vezi člana 316. stav 1. ranijeg KZ F BiH kao važećeg Zakona u vrijeme izvršenja djela,
pa ga sud na osnovu istog zakonskog propisa ,  a uz primjenu  člana 41. tačka 2. i člana 42. stav 1.  tačka 4.  istog Zakona 
O S U Đ U J E

NA KAZNU ZATVORA U TRAJANJU OD 8 ( OSAM ) MJESECI.
Na osnovu člana 67.  ranijeg KZ F BiH  optuženom Kraljević Marinku izriče se  mjera sigurnosti  zabrane upravljanja motornim vozilom  za „B“ kategoriju u trajanju od 6 ( ŠEST  ) MJESECI računajući od dana pravosnažnosti presude, s tim da se vrijeme provedeno u zatvoru ne uračunava  u vrijeme trajanja  ove mjere. 

Na osnovu člana 212. stav 3. ZKP F BiH  oštećeni se sa imovinsko-pravnim zahtjevom u cijelosti upućuje na parnični postupak. 
Na osnovu člana 202. stav 1. ZKP F BiH  optuženi Kraljević Marinko  obavezuje se  da nadoknadi troškove krivičnog postupka  u iznosu od  775,20 KM  i 100,00 KM na ime paušala .
Zapisničar, 






Predsjednik vijeća 

Štefica Vinac






       Sudac







                         Avdić Darmin
PAGE  
2

